
Jeb´el nina´  yinxik´an chi kaj,  

Man in tz´ikin ta, xar rik´in säq ri nub´onil,  

chuqa´ man in sutz´ ta.  

 

¿In achike rin? 
 

 

Yitik pa juyu´, 

Setesik nujolom, 

Säq nub´onil 

Yatoq´ woma rin  

 

¿In achike rin? 
 

 

 

Röj öj k´iy, xaxe  tokoq´a´ 

Yojtz´etetäj, ri qochoch ja ri kaj.  

 

¿Öj achike röj? 



 

 

 

K´o ruchi´ man tzijon ta, 

K´o ruwäch man nitzu´un ta 

K´o raqän  man nib´iyin ta, 

K´o ruwi´ man nisilonta, 

K´a ri´ nïm rupam. 

 

¿Achike ri´? 
 

 

 

Pa´äl ruwi´, man ruxib´in ta ri´ 

K´o  jub´a  k´ix chi rij, 

Man yatruk´ixaj ta, 

Wi man nach´olta rij 

Nusok awaq´ 

Toq natij. 

 

¿Achike ri´? 

